
 
 
 
 
 
 
 
ᐱᖓᔪᐊᓐ, ᒪᐃ 4, 2011 
 
ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
ᐸᕐᓇᐃᕕᒃ ᐃᒡᓗᕐᔪᐊᖓᓂ 
ᑎᑎᖅᑲᕐᓂᐊᕐᕕᐊ 1379 
ᐃᖃᓗᐃᑦ, ᓄᓇᕗᑦ 
X0A 0H0 
 
ᐱᔾᔪᑎ:  ᑑᕐᖓᐃᑦ ᐆᒪᔪᓕᕆᓂᕐᒧᑦ ᐱᕈᖅᑐᓕᕆᓂᕐᒧᓪᓗ ᐊᐅᓚᑦᓯᖃᑎᒌᑦ ᑲᑎᒪᔨᖏᑦ ᑎᑎᖅᑲᓂᒃ 
ᑐᓐᓂᖅᑯᑎᖓᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᓈᓚᒃᑎᐅᓗᑎᒃ ᑲᑎᒪᔾᔪᑎᖃᕐᓂᐊᖅᑎᓪᓗᒋᑦ ᑕᐃᕕᔅ 
ᓯᑐᕋᐃᑦᒧᑦ ᑎᑭᑦᑕᖅᑐᓂᒃ ᓇᓄᕐᓂᒃ 
 
ᑲᑎᒪᔨᐅᖃᑎᒃᑲᓄᑦ: 
ᑑᕐᖓᐃᑦ ᐆᒪᔪᓕᕆᓂᕐᒧᑦ ᐱᕈᖅᑐᓕᕆᓂᕐᒧᓪᓗ ᐊᐅᓚᑦᓯᔨᐅᖃᑎᒌᑦ ᑲᑎᒪᔨᖏᑦ TWPCB ᐃᑲᔪᖅᑐᐃᕗᑦ 
ᑲᑎᓐᖓᔪᓂᒃ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖓ ᐅᓄᖅᓯᒋᐊᖅᑕᐅᑎᓪᓗᒍ (ᐊᒻᒪ ᑐᓂᔭᐅᓂᐊᖅᑐᑦ) 
ᐊᑐᓕᖁᔭᓕᐅᖅᑕᐅᓯᒪᔪᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᓄᓇᕗᑦ ᒥᓂᔅᑕᖓᑦᑕ ᐊᕙᑎᓕᕆᓂᕐᒧᑦ 
ᐅᓪᓗᐊᓂ 3 ᒫᔾᔨ, 2010.  ᐊᑐᓕᖁᔭᓕᐊᖑᔪᖅ ᒪᓕᒃᓯᓯᒪᕗᖅ ᖃᐅᔨᓴᖅᑎᒻᒪᕆᐅᔪᑦ ᖃᐅᔨᓴᖅᓯᒪᔭᖏᓐᓂᒃ, 
ᐃᓅᓯᕐᒧᓪᓗ ᐃᓕᖅᑯᓯᒃᑯᑦ ᐊᑐᖁᔭᐅᔪᑦ, ᐊᒻᒪ ᑐᓂᓯᐅᖅᑲᐃᓂᕐᒧᑦ ᑐᓐᖓᕕᖏᑦ ᐋᖅᑭᒡᑕᐅᓚᐅᖅᓯᒪᑎᓪᓗᒋᑦ 
ᓄᓇᖅᑲᑎᒌᖏᑦᑐᑦ ᒐᕙᒪᔪᑦ ᑲᑎᒪᑎᑦᓯᑎᓪᓗᒋᑦ ᐊᑐᖅᑎᐅᔪᓂᒃ ᑰᒡᔪᐊᕐᒥ ᓯᑎᐱᕆ 2011−ᖑᑎᓪᓗᒍ.  
 
ᑎᓯᐱᕆ 2010−ᖑᑎᓪᓗᒍ  ᑑᕐᖓᐃᑦ ᐆᒪᔪᓕᕆᓂᕐᒧᑦ ᐱᕈᖅᑐᓕᕆᓂᕐᒧᓪᓗ ᐊᐅᓚᑦᓯᔨᐅᖃᑎᒌᑦ ᑲᑎᒪᔨᖏᑦ TWPCB 
ᑐᓴᖅᑎᑦᓯᓚᐅᖅᑎᑦ ᓂᐅᕙᓐᓛᓐ ᐊᒻᒪ ᓛᐸᑐᐊᑉ ᒥᓂᔅᑕᖓᓐᓂᒃ ᐊᕙᑎᒥᐅᑕᓕᕆᔨᓂᕐᒧᑦ ᐊᒻᒪ ᐱᐅᖅᓱᐊᖅᑐᓕᕆᓂᕐᒧᑦ 
ᐃᓱᒪᓕᐅᕈᑎᒋᓚᐅᖅᑕᖓᓐᓂᒃ ᐅᓄᖅᓯᒋᐊᖅᑕᐅᖁᓪᓗᒋᑦ ᓄᓇᑦᓯᐊᕗᒥ ᓇᓐᓄᒃᑕᐅᔪᒃᓴᑦ ᑕᐃᕕᔅ ᓯᑐᕋᐃᑦ 
ᓇᓄᖏᓐᓂᑦ 6-ᓂᑦ 12−ᓄᑦ ᐅᓄᕐᓂᖃᓕᕐᓗᑎᒃ.  ᐃᓱᒪᓕᐅᕈᑎᒋᔭᐅᔪᖅ ᐱᖃᓯᐅᔾᔨᓯᒪᕗᖅ ᐊᕐᕌᒍᒐᓴᖕᓄᑦ 
ᖃᐅᔨᓴᐃᓂᖃᓚᐅᖅᑎᓪᓗᖏᑦ ᖃᐅᔨᓴᖅᑎᐅᔪᑦ, ᐃᓅᓯᕐᒧᑦ ᐊᒻᒪ ᐊᑐᐊᒐᒃᓴᖏᑦ ᖃᐅᔨᓴᐃᓂᕐᒧᑦ ᐊᒻᒪ 
ᕿᒥᕐᕈᓇᒃᑕᐅᓂᖏᑦ, ᑎᑎᖅᑲᑦ ᐱᖃᓯᐅᑎᓯᒪᔪᑦ ᑕᕝᕙᓂ ᑑᕐᖓᐃᑦ ᐆᒪᔪᓕᕆᓂᕐᒧᑦ ᐱᕈᖅᑐᓕᕆᓂᕐᒧᓪᓗ 
ᐊᐅᓚᑦᓯᔨᐅᖃᑎᒌᑦ ᑲᑎᒪᔨᖏᑕ TWPCB−ᑯᑦ ᑐᓂᓯᒪᔭᖏᓐᓂ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 
ᑎᑎᖅᑲᐅᓪᓗᑎᒃ.  ᐊᖏᖅᑕᐅᓚᐅᖅᓯᒪᖏᑦᑐᑦ/ᐋᖅᑭᒋᐊᖅᑕᐅᓪᓗᑎᒃ ᓂᐅᕙᓐᓛᓐ ᐊᒻᒪ ᓚᐸᑐᐊᑉ ᒥᓂᔅᑕᖓᓐᓄᑦ 
ᐊᕙᑎᒥᐅᑕᓕᕆᓂᕐᒧᑦ ᐊᒻᒪ ᐱᐅᖅᓱᐊᖅᑐᓕᕆᓂᕐᒧᑦ ᐄᑉᐳ 2011−ᖑᑎᓪᓗᒍ. 
 
ᐃᓚᒋᓪᓗᓂᒋᑦ ᐅᑯᐊ ᑎᑎᖅᑲᑦ ᑐᓂᔭᐅᔪᑦ, ᒥᔅᑕ ᑖᑦ ᐳᕈᒻᕕᐅᓗ ᐅᕙᖓᓗ ᑲᑎᒪᖃᑕᐅᓂᐊᖅᑐᒍᑦ, ᐊᒻᒪ 
ᓂᕆᐅᑦᑎᐊᖅᑐᒍᑦ ᐅᖃᖃᑎᒋᔭᐅᒋᐊᒃᓴᖅ. 
 
ᑎᑎᕋᖅᑐᖅ, 
 
 
 
 
ᐳᕈᔅ ᕌᐳᑦᔅ 
ᐃᒃᓯᕙᐅᑕᖅ ᑑᕐᖓᐃᑦ ᐆᒪᔪᓕᕆᓂᕐᒧᑦ ᐱᕈᖅᑐᓕᕆᓂᕐᒧᓪᓗ ᐊᐅᓚᑦᓯᔨᐅᖃᑎᒌᑦ ᑲᑎᒪᔨᖏᓐᓄᑦ 



 
 
 
 
 
 
 

  ᑑᕐᖓᑦ ᐆᒪᔪᓕᕆᔨᑦ ᐊᒻᒪ ᐱᕈᖅᑐᓂᒃ ᒥᐊᓂᖅᓯᔨᐅᖃᑕᐅᔪᑦ ᑲᑎᒪᔨᖏᑦ 
ᑐᓴᖅᑎᑦᓯᔾᔪᑦ ᒥᓂᔅᑕᖓᓐᓄᑦ ᐊᕙᑎᓕᕆᔨᒃᑯᑦ ᐊᒻᒪ ᐱᐅᖅᓱᐊᖅᑕᐅᓂᖏᓐᓄᑦ ᓇᓄᐃᑦ ᒥᐊᓂᕆᔭᐅᔾᔪᑎᖏᑎᒍᑦ 

ᓄᓇᑦᓯᐊᕗᒥ  
(ᑎᓯᐱᕆ 21, 2010) 

 
 
ᐱᔾᔪᑎ: ᓄᓇᑦᓯᐊᕗᒥ ᓇᓄᐃᑦ ᑲᑎᓐᖓᔪᑦ ᓇᓐᓄᖓᒃᓴᑦ ᐅᓄᕐᓂᖏᓐᓄᑦ ᐃᓱᒪᓕᐅᕈᑦ 
 
ᐃᓱᒪᓕᐅᕈᑦ: 
 
ᐃᓱᒪᓕᐅᖅᐳᑦ ᓂᕈᐊᖅᑎᓪᓗᒋᑦ ᑑᕐᖓᐃᑦ ᐆᒪᔪᓕᕆᔨᑦ ᐊᒻᒪ ᐱᕈᖅᑐᓂᒃ ᒥᐊᓂᖅᓯᔨᑦ ᑲᑎᒪᔨᖏᑦ ᐃᒪᓐᓇ: 
 

 ᓇᓐᓄᒃᑕᐅᔪᓐᓇᖅᑐᑦ ᑲᑎᓐᖓᔪᑦ ᐊᕐᕌᒍᐊᓄᑦ 2011 ᐅᓄᕐᓂᖃᕐᓗᑎᒃ 12 ᓇᓄᐃᑦ. 
 
ᐅᐱᒍᓱᒡᖢᑕ ᐃᓕᓴᖅᓯᓯᒪᕗᒍᑦ ᒥᓂᔅᑕᐅᑉ ᐱᔪᓐᓇᕐᓂᖓᓂᒃ ᐊᑖᒍᑦ ᓛᐸᑐᐊ ᐃᓄᐃᑦ ᓄᓇᑖᕈᑎᖏᓐᓄᑦ 
ᐊᖏᖃᑎᒌᒍᑎᓂᒃ ᓈᓴᐅᑎᖓᓂᒃ (12.9.4) ᓄᖅᑲᖅᑎᑦᓯᖁᓪᓗᒍ ᐅᕝᕙᓗ ᐊᓯᔾᔨᖅᑕᐅᖁᓪᓗᒍ ᐅᓇ 
ᐃᓱᒪᓕᐅᕈᑎᐅᔪᖅ, ᐊᒻᒪ ᒪᓕᒡᓗᒍ ᓈᓴᐅᑎᖓ 12.9.8, ᐃᓱᒪᓕᐅᕈᑕᐅᔪᖅ ᓴᖅᑭᑕᐅᓂᐊᖏᑦᑐᖅ ᑕᖅᑲᒃᑯᓄᖓ 
ᑭᓯᐊᓂ ᒥᓂᔅᑕ ᐊᖏᖅᓯᒃᐸᑦ ᓴᖅᑭᑕᐅᖁᓗᒍ.  ᓂᕆᐅᑦᑎᐊᖅᐳᒍᑦ ᐊᑯᓂᐅᖏᑦᑐᖅ ᑭᐅᓂᐊᕐᓂᑦᓯᓐᓂᒃ ᐅᑯᓄᖓ. 

 
ᖃᓄᐃᓚᐅᕐᒪᖔᑦ: 
 

1. ᑭᖑᓂᑦᑎᓐᓂ ᐊᑐᖅᑕᐅᓯᒪᔪᑦ ᐊᒻᒪ ᐃᓗᓕᖏᑦ 
 

 ᑑᕐᖓᐃᑦ ᐆᒪᔪᓕᕆᓂᕐᒧᑦ ᐊᒻᒪ ᐱᕈᖅᑐᓄᑦ ᒥᐊᓂᖅᓯᔨᑦ ᑲᑎᒪᔨᖏᑦ ᓴᖅᑭᑕᐅᓯᒪᕗᑦ ᐱᖓᓱᓄᑦ 
ᐊᖏᖃᑎᒌᒍᑎᑎᒍᑦ ᓚᐸᑐᐊᕐᒥ ᐃᓄᐃᑦ ᓄᓇᑖᕈᑎᖏᓐᓄᑦ ᐊᖏᖃᑎᒌᒍᑎᑦ ᐊᒻᒪ ᓴᖅᑭᑕᐅᓯᒪᓪᓗᑎᒃ 
ᐊᑖᒍᑦ ᐊᖏᖃᑎᒌᒍᑎᑦ ᓈᓴᐅᑎᖓᓂ 12.8 ᐅᐃᒍᖓᓂ 12,  ᐱᓕᕆᐊᒃᓴᖏᑦ, ᑲᒪᒋᔭᒃᓴᖏᓪᓗ ᐊᒻᒪ 
ᓴᓐᖏᓂᖏᑦ ᓇᓗᓇᐃᖅᑕᐅᓯᒪᓪᓗᑎᒃ ᓈᓴᐅᑎᖓᓂ  12.9.  ᓇᓗᓇᖏᓐᓂᖅᓴᐅᖁᓪᓗᒍ, ᐊᒻᒪ 
ᓇᓂᔭᕐᓂᕐᓂᖅᓴᐅᖁᓪᓗᒍ, ᑖᒃᑯᐊ  ᑑᕐᖓᐃᑦ ᐆᒪᔪᓕᕆᓂᕐᒧᑦ ᐊᒻᒪ ᐱᕈᖅᑐᓄᑦ ᒥᐊᓂᖅᓯᔨᑦ ᑲᑎᒪᔨᖏᑦ 
ᓴᓐᖏᓂᖅᑖᖅᑎᑕᐅᓯᒪᕗᑦ ᓚᐸᑐᐊᕐᒥ ᐃᓄᐃᑦ ᓄᓇᑖᕈᑎᓄᑦ ᐊᖏᖃᑎᒌᒍᑎᑦ ᓴᓇᔪᓐᓇᖁᓪᓗᒋᑦ, 
ᐋᖅᑭᒋᐊᕆᔪᓐᓇᖁᓪᓗᒋᑦ ᐊᒻᒪ ᐲᖅᓯᔪᓐᓇᖁᓪᓗᒋᑦ ᑲᑎᓐᖓᔪᓂᒃ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖏᓐᓂᒃ 
ᓈᓴᐅᑎᖓ (12.9.1(a)) ᐃᓘᓐᓇᖏᓐᓄᑦ ᐆᒪᔪᓄᑦ, ᐊᓯᖏᓐᓄᑦ ᑐᒃᑐᑦ ᐊᒻᒪ ᑎᑭᑦᑕᖅᑐᑦ ᑎᖕᒥᐊᑦ 
ᓈᓴᐅᑎᖓ (12.1.1).    

 
 ᔮᓐᓄᐊᕆ 25, 2010−ᖑᑎᓪᓗᒍ, ᑖᒃᑯᐊ ᑑᕐᖓᐃᑦ ᐆᒪᔪᓕᕆᓂᕐᒧᑦ ᐊᒻᒪ ᐱᕈᖅᑐᓄᑦ ᒥᐊᓂᖅᓯᔨᑦ 

ᑲᑎᒪᔨᖏᑦ  ᑐᓂᓯᓚᐅᖅᑐᑦ ᐃᓱᒪᓕᐅᕈᑎᒥᖏᓂᒃ ᓴᖅᑭᑦᑎᖁᓪᓗᒋᑦ ᐊᕐᕌᒍᐊᓂ 2010 ᑲᑎᓐᖓᔪᓂᒃ 
ᓇᓐᓄᒃᑕᐅᔪᒃᓴᑦ ᑭᒡᓕᖏᓐᓂᒃ  12−ᓂᒃ, ᒪᓕᒡᓗᒍ ᓈᓴᐅᑎᖏᑦ 12.9.1(a), 12.9.4, ᐊᒻᒪ 12.1.1 
ᓚᐸᑐᐊᕐᒥ ᐃᓄᐃᑦ ᓄᓇᑖᕈᑎᓄᑦ ᐊᖏᖃᑎᒌᒍᑎᑦ . 

 
 ᑎᑎᖅᑲᖏᓐᓂ ᐅᓪᓗᖃᖅᑐᓂ ᒫᔾᔨ 12, 2010, ᒥᓂᔅᑕ ᓂᐅᕙᓐᓛᓐ ᐊᒻᒪ ᓛᐸᑐᐊᕐᒥ ᐱᓕᕆᕝᕕᖓᓐᓂ 

ᐊᕙᑎᓕᕆᔨᒃᑯᑦ ᐊᒻᒪ ᐱᐅᖅᓱᐊᖅᑐᓕᕆᔨᒃᑯᑦ ᐊᖏᖅᓯᓚᐅᖏᑦᑐᖅ ᐃᓱᒪᓕᐅᕈᑎᒋᓚᐅᖅᑕᖓᓂᒃ ᑑᕐᖓᐃᑦ 
ᐆᒪᔪᓕᕆᓂᕐᒧᑦ ᐊᒻᒪ ᐱᕈᖅᑐᓄᑦ ᒥᐊᓂᖅᓯᔨᑦ ᑲᑎᒪᔨᔨᑕ, ᓇᓗᓇᐃᖅᓯᓪᓗᑎᒃ ᓈᓴᐅᑎᖏᑦ 12.9.4 ᐊᒻᒪ 



 
 
 
 
 
 
 

12.9.5 ᓚᐸᑐᐊᕐᒥ ᐃᓄᐃᑦ ᓄᓇᑖᕈᑎᓄᑦ ᐊᖏᖃᑎᒌᒍᑎᑦ, ᐊᒻᒪᓗ ᓈᓴᐅᑎᖏᑦ 39 ᐊᒻᒪ 114 
ᐆᒪᔪᓕᕆᓂᕐᒧᑦ ᒪᓕᒐᕋᓛᖏᑦ ᐊᒻᒪ ᐊᕐᕌᒍᑕᒫᓐ ᓇᓐᓄᒃᑕᐅᔪᓐᓇᖅᑐᓄᑦ ᑎᓕᓯᔾᔪᑎᐅᔪᑦ ᐃᓗᓕᖏᑦ. 

 
 

2. ᐅᓪᓗᒥᐅᔪᖅ ᖃᓄᐃᓕᖓᓕᕐᒪᖔᑕ ᑐᓴᕋᓱᐊᕐᓂᐅᔪᑦ 
 
 ᓇᓄᓕᕆᓂᖅ ᐅᖃᐅᑕᐅᓚᐅᖅᓯᒪᔪᖅ ᑲᑎᒪᓂᖃᖅᑎᓪᓗᒋᑦ ᑑᕐᖓᐃᑦ ᐆᒪᔪᓕᕆᓂᕐᒧᑦ ᐊᒻᒪ ᐱᕈᖅᑐᓄᑦ 

ᒥᐊᓂᖅᓯᔨᑦ ᑲᑎᒪᔨᖏᑦ  ᐊᕐᕌᒍᖏᓐᓂ 2009 ᐊᒻᒪ 2010.  
 
 ᓘᒃᑖᖅ ᓕᓕ ᐲᑳᒃ, ᓇᓄᓕᕆᔨᐅᓚᐅᖅᓯᒪᔪᖅ ᓄᓇᕗᒥ, ᐅᓂᒃᑳᓚᐅᖅᑐᖅ ᑲᑎᒪᔪᓄᑦ ᑑᕐᖓᐃᑦ 

ᐆᒪᔪᓕᕆᓂᕐᒧᑦ ᐊᒻᒪ ᐱᕈᖅᑐᓄᑦ ᒥᐊᓂᖅᓯᔨᑦ ᑲᑎᒪᔨᖏᑦ ᑲᑎᒪᑎᓪᓗᒋᑦ ᒪᐃ  2009−ᖑᑎᓪᓗᒍ.  
 

 ᓇᓄᓕᕆᓂᕐᒧᑦ ᐊᐅᓚᑦᓯᔨᑦ ᑲᑎᒪᔨᕋᓛᖏᑦ ᑲᑎᒪᓚᐅᖅᓯᒪᔪᑦ ᐊᑐᐊᒥ ᐊᒃᑐᕙ 28, 2010−ᖑᑎᓪᓗᒍ ᐊᒻᒪᓗ 
ᔭᓗᓇᐃᕝᒥ ᐄᑉᐳ 22, 2010−ᖑᑎᓪᓗᒍ. 

 
 ᓄᓇᖅᑲᑎᒌᖏᑦᑯᑦ ᐊᐅᓚᑦᓯᔨᐅᔪᑦ ᑲᑎᒪᓚᐅᖅᑐᑦ ᑕᐃᕕᔅ ᓯᑐᕋᐃᑦ ᓇᓄᖏᑦ ᐱᓪᓗᒋᑦ ᒪᓐᑐᕆᐊᒥ, 

ᕖᕝᕗᐊᕆ 4, 2010−ᖑᑎᓪᓗᒍ.  ᑲᑎᒪᑎᓪᓗᒋᑦ ᑲᑎᒪᔭᖅᑐᖅᑐᖃᓚᐅᖅᓯᒪᔪᖅ ᑭᒡᒐᖅᑐᖅᑎᖃᕐᖢᑎᒃ 
ᓄᓇᕗᑦ ᑐᓐᖓᕕᒃ ᑎᒥᖓᑦ, ᕿᑭᖅᑖᓗᒃ ᐅᒪᔪᓕᕆᔨᑦ ᑲᑎᒪᔨᖏᑦ, ᓄᓇᕗᑦ ᒐᕙᒪᒃᑯᖏᑦ, ᓄᓇᕗᑦ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ, ᐊᕙᑎᓕᕆᔨᒃᑯᑦ ᑲᓇᑕᒥ, ᒐᕙᒪᒃᑯᖏᑦ ᓂᐅᕙᓐᓛᓐ ᐊᒻᒪ ᓚᐸᑐᐊ, 
ᓄᓇᑦᓯᐊᕗᑦ ᒐᕙᒪᒃᑯᖏᑦ, ᑑᕐᖓᐃᑦ ᐆᒪᔪᓕᕆᔨᑦ ᐱᕈᖅᑐᓄᓪᓗ ᑲᑎᒪᔨᑦ ᐊᒻᒪ ᐃᖃᓗᓕᕆᓂᕐᒧᑦ 
ᑎᑎᕋᕐᕕᖓᑦ, ᐱᓕᕆᕝᕕᖓᑦ des Ressources naturelles et de la Faune, ᓄᓇᕕᒃ ᐃᒪᕐᒥᐅᑕᓕᕆᔨᑦ 
ᑲᑎᒪᔨᖏᑦ ᐊᒻᒪ ᒪᑭᕕᒃ ᑯᐊᐳᕆᓴᓐ.  ᑖᒃᑯᐊ ᑲᑎᒪᓚᐅᖅᑐᑦ ᑕᐃᔭᐅᔪᒥᒃ ‘ᒪᓐᑐᕆᐊᒥ ᑲᑎᒪᔪᑦ’, ᑭᓯᐊᓂᓕ 
ᐃᒻᒥᓂᒃ ᑕᐃᔪᑦ ᐊᐅᓚᑦᓯᔨᐅᔪᑦ ᓄᓇᖅᑲᑎᒌᖏᑦᑐᑦ ᑕᐃᕕᔅ ᓯᑐᕋᐃᑦᒧᑦ ᑲᑎᒪᔨᕋᓛᓂᒃ’ ᐅᕝᕙᓗ ᐃᒪᓐᓇ 
ᑕᐃᔭᐅᔪᑦ  IDSC, ᓇᓗᓇᐃᖅᓯᓚᐅᖅᑐᑦ ᐊᑐᖅᑎᐅᔪᑦ ᐃᓕᓐᓂᐊᓯᓐᓈᑦ ᑲᑎᒪᑎᑕᐅᔭᕆᐊᖃᕐᓂᖏᓐᓂᒃ 
ᐱᖁᓪᓗᒋᑦ ᐃᓄᐃᑦ ᖃᐅᔨᒪᔭᖏᓐᓂᒃ ᐊᒻᒪ ᖃᐅᔨᒋᐊᖁᓪᓗᒋᑦ ᖃᑦᓯᓂᒃ ᑐᓂᔭᐅᕙᖕᒪᖔᑕ 
ᐊᒡᒍᖅᑐᖅᓯᒪᓂᕐᒥ ᒐᕙᒪᐅᔪᑦ ᓄᓇᖅᑲᑎᒋᔭᐅᖏᑦᑐᑦ. 

 
 ᐊᑐᖅᑎᐅᔪᑦ ᑲᑎᒪᑎᓪᓗᒋᑦ (ᓯᕗᓪᓕᖅᐹᑦᑎᐊᕐᒥ ᑲᑎᒪᓂᐅᔪᖅ ᑕᐃᒪᐃᑦᑐᓄᑦ) ᑰᒡᔪᐊᕐᒥᓚᐅᖅᑐᑦ, ᓯᑎᐱᕆ 

13-16, 2010−ᖑᑎᓪᓗᒍ, ᑲᑎᒪᓂᐅᓂᐊᕐᓗᓂ ᐊᑐᖅᑎᐅᔪᑦ ᖃᐅᔨᒪᔭᒥᖕᓂᒃ ᐅᖃᐅᓯᖃᖁᓪᓗᒋᑦ ᓇᓄᐃᑦ 
ᐅᓄᕐᓂᖏᓐᓄᑦ, ᐊᒻᒪ ᐅᖃᐅᑕᐅᖁᓪᓗᒋᑦ ᑐᓂᓯᐅᖅᑲᐃᓂᕐᒧᑦ ᒪᓕᒐᒃᓴᖏᑦ.  ᐱᒋᐊᕐᓂᖓᓂ ᐃᒪᐃᑦᑐᓂᒃ 
ᑐᕌᒐᒃᓴᖃᓚᐅᖅᑐᑦ – 1) ᑐᓂᓯᒃᑲᓐᓂᖁᓪᓗᒋᑦ ᐃᓚᖓᓂᒃ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖓᑕ 
ᑎᑭᓪᓗᒍ ᐊᔾᔨᒌᖏᓐᓂᕆᔭᖓ ᑐᓂᔭᐅᑎᓪᓗᒋᑦ, ᐊᒻᒪᓗ 2) ᓴᓇᖁᓪᓗᒋᑦ ᓇᓗᓇᐃᖅᓯᒪᑦᑎᐊᖅᑐᓂᒃ 
ᒥᐊᓂᖅᓯᔾᔪᑎᒃᓴᓄᑦ ᑐᕌᒐᒃᓴᓂᒃ ᑕᐃᕕᔅ ᓯᑐᕋᐃᑦ ᓇᓄᖏᓐᓄᑦ – ᐊᖑᒻᒪᑎᔭᐅᓚᐅᖏᒻᒪᑦ ᐱᓕᕆᔭᐅᓂᖓ, 
ᑖᒃᑯᐊ ᓇᔫᑎᔪᑦ ᐃᓘᓐᓇᖏᑦ ᐃᑲᔪᖅᑐᐃᓚᐅᖅᑐᑦ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖏᓐᓂᒃ 12−ᓄᑦ 
ᓇᓐᓄᒃᑕᐅᔪᒃᓴᓄᑦ ᓄᓇᑦᓯᐊᕗᒥ.  ᑎᑎᕋᖅᑕᐅᕐᖓᖅᓯᒪᔪᖅ ᐱᖁᔨᕗᖔᕈᑦ ᐊᑐᖅᑎᓄᑦ ᓴᓇᔭᐅᓂᑯ ᐅᑯᓄᖓ 
ᐱᖃᓯᐅᑎᓯᒪᔪᖅ ᐅᐃᒍᖓ A−ᖑᓪᓗᓂ. 

 
 ᑑᕐᖓᐃᑦ ᐆᒪᔪᓕᕆᓂᕐᒧᑦ ᐊᒻᒪ ᐱᕈᖅᑐᓄᑦ ᒥᐊᓂᖅᓯᔨᑦ ᑲᑎᒪᔨᖏᑦ  ᑲᑎᒪᓚᐅᖅᑐᑦ ᓯᑎᐱᕆ  20, 2010 

ᐊᒻᒪ ᓂᕈᐊᕈᑕᐅᔪᑦ ᐃᑲᔪᖅᑐᖅᑕᐅᓪᓗᑎᒃ ᐃᓱᒪᓕᐅᕈᑎᓄᑦ ᑎᑎᕋᖅᑕᐅᓯᒪᔪᓄᑦ ᐅᑯᓇᓂ. 
 



 
 
 
 
 
 
 

 ᐊᐅᓚᑦᓯᔨᐅᔪᑦ ᓄᓇᖅᑲᑎᒌᖏᑦᑐᑦ ᑕᐃᕕᔅ ᓯᑐᕋᐃᑦᒧᑦ ᑲᑎᒪᔨᕋᓛᓂᒃ’ ᐅᕝᕙᓗ ᐃᒪᓐᓇ ᑕᐃᔭᐅᔪᑦ  IDSC 
ᑲᑎᒪᖃᑦᑕᖅᑐᑦ ᐊᑯᓚᐃᑦᑐᒃᑯᑦ ᓯᑎᐱᕆᒥᓂᑦ ᐊᑐᖅᑎᓂᒃ ᑲᑎᒪᖃᑎᖃᕐᖢᑎᒃ ᐊᒻᒪ ᐅᑯᐊ ᑎᑎᖅᑲᑦ 
ᑎᑎᕋᖅᑕᐅᑎᓪᓗᒋᑦ ᐸᕐᓇᒃᓯᒪᓕᖅᑐᑦ ᑎᑎᖅᑲᓂᒃ ᓇᓗᓇᐃᖅᓯᓯᒪᔪᓂᒃ ᐱᓪᓗᐊᑕᐅᓂᖏᓐᓂᒃ ᐅᑯᐊ 
ᐃᓗᓕᕆᔭᖏᓐᓂ ᑭᓯᐊᓂᓕ ᐱᓪᓗᐊᑕᐅᓂᖅᓴᒃᑯᑦ ᐃᓕᓴᖅᓯᓯᒪᓪᓗᑎᒃ ᐃᑲᔪᖅᑐᖅᑕᐅᓂᖏᓐᓂᒃ ᓄᓇᑦᓯᐊᕗᒥ 
ᑰᑕᓕᐊᕆᔭᐅᔪᖅ 12-ᓄᑦ. 

 
 ᒪᓕᒃᑕᐅᓪᓗᑎᒃ ᓛᐸᑐᐊᕐᒥ ᐃᓄᐃᑦ ᓄᓇᑖᕈᑎᖏᓐᓄᑦ ᐊᖏᕈᑎᑦ ᑐᑭᓕᐅᖅᑕᐅᓯᒪᔪᑦ 

“ᑐᓴᕋᓱᐊᕐᓂᖃᕐᓂᖏᑦ” ᑑᕐᖓᐃᑦ ᐆᒪᔪᓕᕆᓂᕐᒧᑦ ᐊᒻᒪ ᐱᕈᖅᑐᓄᑦ ᒥᐊᓂᖅᓯᔨᑦ ᑲᑎᒪᔨᖏᑦ  
ᓴᖅᑭᑦᑎᓚᐅᖅᑐᑦ ᑎᑎᕋᖅᑕᐅᕐᖓᖅᓯᒪᔪᒥᒃ ᐃᓱᒪᓕᐅᕈᑎᒋᓚᐅᖅᑕᖓᑦ ᓄᓇᑦᓯᐊᕗᑦ ᒐᕙᒪᒃᑯᖏᑕ 
ᐅᓪᓗᖃᕐᖢᑎᒃ ᓄᕕᐱᕆ  26, 2010−ᒥᒃ.   

 
 ᐊᐅᓚᑦᓯᔨᑦ ᑲᑎᒪᔨᖏᑦ ᓄᓇᑦᓯᐊᕗᑦ ᒐᕙᒪᒃᑯᖏᓐᓂ ᑲᑎᒪᓚᐅᖅᓯᒪᔪᑦ ᑎᐱᕆ 8, ᐊᒻᒪᓗ ᐅᓪᓗᐊᓂ 

ᑎᓯᐱᕆ 10, 2010, ᓄᓇᑦᓯᐊᕗᑦ ᒐᕙᒪᒃᑯᖏᑦ ᓴᖅᑭᑦᑎᓪᓗᑎᒃ ᑐᓴᕋᓱᐊᕈᑎᓂᒃ ᑎᑎᖅᑲᓂᒃ ᐅᑯᓄᖓ 
ᑑᕐᖓᐃᑦ ᐆᒪᔪᓕᕆᓂᕐᒧᑦ ᐊᒻᒪ ᐱᕈᖅᑐᓄᑦ ᒥᐊᓂᖅᓯᔨᑦ ᑲᑎᒪᔨᖏᓐᓄᑦ ᐊᒻᒪᓗ ᑕᒪᕐᒥᒃ ᓈᒻᒪᒃᓴᓚᐅᖅᑐᑦ 
ᑐᓴᕋᓱᐊᕈᑎᖏᓐᓂᒃ ᓚᐸᑐᐊᕐᒥ ᐃᓄᐃᑦ ᓄᓇᑖᕈᑎᓄᑦ ᐊᖏᖃᑎᒌᒍᑎᑎᒍᑦ.  ᑕᒃᑯᐊ ᑑᕐᖓᐃᑦ 
ᐆᒪᔪᓕᕆᓂᕐᒧᑦ ᐊᒻᒪ ᐱᕈᖅᑐᓄᑦ ᒥᐊᓂᖅᓯᔨᑦ ᑲᑎᒪᔨᖏᑦ  ᐱᓕᕆᔭᕆᐊᖃᕐᒪᑕ ᑐᓴᕋᓱᐊᑐᐃᓐᓇᖏᓪᓗᑎᒃ, 
ᑭᓯᐊᓂᓕ ᐊᔪᕐᓇᖏᑦᑕᕌᖓᑦ ᐱᔪᒪᔭᐅᔪᓂᒃ ᐊᑐᖃᑦᑕᕐᓗᑎᒃ.  ᑕᕝᕙᓂᓕ, ᑖᒃᑯᐊ ᑑᕐᖓᐃᑦ ᐆᒪᔪᓕᕆᓂᕐᒧᑦ 
ᐊᒻᒪ ᐱᕈᖅᑐᓄᑦ ᒥᐊᓂᖅᓯᔨᑦ ᑲᑎᒪᔨᖏᑦ  ᐊᖏᖅᓯᓯᒪᕗᑦ ᐃᓱᒫᓗᒍᑎᖏᓐᓂᒃ ᓄᓇᑦᓯᐊᕗᑦ ᒐᕙᒪᒃᑯᖏᑕ 
ᐊᒻᒪ ᐲᖅᑕᐅᓪᓗᑎᒃ ᐊᑭᓴᖅᑑᑎᑎᑦᑎᔪᑦ ᐱᓪᓗᒋᑦ ᐊᓯᔾᔨᑲᑕᒃᑕᐅᔪᓐᓇᖅᑐᑦ ᑰᑕᐃᑦ ᐊᐅᓚᓂᖓ.  
ᓄᓇᑦᓯᐊᕗᑦ ᒐᕙᒪᒃᑯᖏᑦ ᐃᑲᔪᖅᑐᐃᓚᐅᖅᑐᑦ ᐃᓱᒪᓕᐅᕈᑎᖏᓐᓂᒃ ᑑᕐᖓᐃᑦ ᐆᒪᔪᓕᕆᓂᕐᒧᑦ ᐊᒻᒪ 
ᐱᕈᖅᑐᓄᑦ ᒥᐊᓂᖅᓯᔨᑦ ᑲᑎᒪᔨᖏᑦ .   

 
3. ᖃᐅᔨᓴᖅᑎᒻᒪᕆᑦ ᖃᐅᔨᒪᓂᖏᑦ 
 
 ᓄᓇᕗᑦ ᒐᕙᒪᒃᑯᖏᑕ, ᐱᓕᕆᕝᕕᖓᑦ ᐊᕙᑎᓕᕆᔨᒃᑯᑦ, ᓯᕗᒃᑲᖅᑕᖅᑎᐅᓚᐅᖅᑐᑦ ᓈᓴᐃᑎᓪᓗᒋᑦ ᑕᐃᕕᔅ 

ᓯᑐᕋᐃᑦ ᓇᓄᖏᓐᓂ ᐊᕐᕌᒍᖏᑕ ᐊᑯᓐᓂᐊᓂ 2005 ᐊᒻᒪ 2007.  ᐱᐅᓯᕆᔭᐅᓚᐅᖅᑐᖅ ᐊᑯᓂᐅᔪᖅ 
ᐊᑐᖅᑕᐅᓪᓗᓂ ᓇᓄᕐᓂᒃ ᑕᖅᓯᖅᓱᐃᖃᑦᑕᕐᖢᑎᒃ ᖃᐅᔨᓴᐃᖃᑦᑕᖅᓯᒪᔪᑦ ᐊᕐᕌᒍᐊᓂᑦ 1974−ᒥᓂᑦ  ᐅᓂᒃᑳᑦ 
ᒥᒃᓴᐅᓴᒃᓯᓯᒪᔪᑦ ᐅᓄᕐᓂᖃᖅᑐᒋᔭᐅᓪᓗᑎᒃ 2 142 ᓇᓄᐃᑦ  (95% CI, 1,811 – 2,534), 
ᖁᕝᕙᕆᐊᖅᓯᒪᖕᒪᑕ ᐅᓄᕐᓂᖏᑦ ᖃᐃᕈᓕᑦ ᐱᔭᐅᓇᓱᐊᑦᓯᐊᕋᑎᒡᓗ ᑕᐃᒪᓐᖓᓂᑦ ᐊᕐᕌᒍᖏᓐᓂᑦ  1970ᑦ.   
ᑭᖑᓂᑦᑎᓐᓂ ᓈᓴᖅᑕᐅᓯᒪᖃᑦᑕᖅᑐᑦ ᐊᕐᕌᒍᖏᓐᓂ 1970 (ᓯᑑᓕᖕ ᖃᐅᔨᓴᐃᖃᑎᖏᓪᓗ, 1980; ᓯᑑᓕᖕ 
ᐊᒻᒪ ᑭᓕᐊᓐ 1980) ᒥᒃᓴᐅᓴᒃᓯᓚᐅᖅᓯᒪᔪᑦ ᐅᓄᕐᓂᖃᖅᑐᒋᔭᐅᓪᓗᑎᒃ 800-900 ᓇᓄᕐᓂᒃ, ᑭᓯᐊᓂᓕ 
ᑖᒃᑯᐊ ᐊᒃᐸᓯᓗᐊᖅᐸᓪᓚᐃᔪᑦ, ᐊᒻᒪ ᐅᓪᓗᒥᐅᔪᖅ ᐊᔾᔨᒋᔪᓐᓃᕐᒥᔭᖓ ᐅᓪᓗᒥᐅᔪᖅ ᓇᓴᐃᔾᔪᓯᐅᔪᑦ 
ᐊᔾᔨᒋᔪᓐᓃᕐᒪᒋᑦᑕᐅᖅ. 

 
 ᒫᓐᓇᐅᔪᖅ ᐊᕐᒍᑕᒫᓐ ᓇᓐᓄᒃᑕᐅᖃᑦᑕᖅᑐᑦ ᑲᑎᓐᖓᔪᑦ ᐅᓄᕐᓂᖏᑦ 65: ᓄᓇᕗᒥ (46), ᓂᐅᕙᓐᓛᓐ ᐊᒻᒪ 

ᓛᐸᑐᐊ (6), ᐊᑯᑭᑦᑐᑦ (2), ᐊᒻᒪᓗ ᐊᕐᕋᒍᓄᑦ ᑕᓪᓕᒪᓄᑦ ᐱᒐᔪᒃᑐᑦ  11−ᓂᒃ ᓄᓇᕕᖕᒥ.  
ᒫᓐᓇᕋᑖᖑᓚᐅᖅᓯᒪᔪᖅ ᐅᓂᒃᑳᓕᐊᑦ ᑐᕌᖓᔪᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᑦᓄ 
ᓇᓗᓇᐃᖅᓯᓚᐅᖅᑐᑦ “ᑕᒪᕐᒥᒃ ᖃᐅᔨᓴᖅᑎᒻᒪᕆᑦ ᐃᓱᒪᒋᔭᖏᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ ᐱᓪᓗᒋᑦ 
ᐊᖏᖃᑎᒌᒃᑐᐃᓐᓇᐅᓯᒪᕗᑦ ᐃᑲᔪᖅᑐᐃᓪᓗᑎᒃ ᐅᓄᖅᓯᕙᓪᓕᐊᓂᖏᓐᓂᒃ ᓇᓄᐃᑦ ᑕᐅᕙᓂ ᐊᕐᕌᒍᑦ 30 



 
 
 
 
 
 
 

ᐃᓗᐊᓂ. ᑕᐃᒪᓐᓇ ᐱᓪᓗᒍ ᓇᓗᓇᐃᖅᓯᕗᑦ ᐊᖏᖅᑕᐅᓪᓗᑎᒃ ᒥᒃᓴᐅᓴᒃᑕᐅᓯᒪᔪᑦ ᐅᓄᕐᓂᖏᑦ 
ᐅᓄᖅᓯᕙᓪᓕᐊᓂᖏᑦ ᐱᓪᓗᒋᑦ.” (ᐲᑳᒃ, 2009; 12). 

 
 ᑐᓂᔭᐅᔪᑦ ᐃᓱᒪᒋᔭᐅᕗᑦ ᐅᓄᖏᑦᑑᓪᓗᑎᒃ ᐳᓴᓐᖏᑦ ᓇᓄᐃᑦ ᐱᔭᐅᔪᓐᓇᕐᓂᖏᓐᒃᓂ ᐃᓄᖏᓐᓄᑦ 

ᓚᐸᑐᐊᕐᒥᐅᓄᑦ, ᑭᓯᐊᓂᓕ ᑕᐃᒪᓐᓇᐃᒍᓐᓃᕐᒪᑦ.  ᓯᐊᒻᒪᒃᓯᒪᓂᖏᑦ ᓇᓄᐃᑦ ᑕᐃᕕᔅ 
ᓯᑐᕋᐃᑦᒧᓐᖓᐅᖃᑦᑕᖅᑐᑦ ᓇᓗᓇᐃᖅᑕᐅᓯᒪᓐᖏᓗᐊᕐᒪᑕ ᑭᒡᓕᖏᑦ.  ᑕᐃᕕᔅ ᓯᑐᕋᐃᑦᒥ ᓇᓄᐃᑦ ᐃᓚᖏᑦ 
ᐊᒡᒍᖅᑐᖅᑕᐅᒃᑲᓐᓂᕈᓐᓇᖅᐸᓪᓚᐃᔪᑦ ᐅᐊᖕᓇᖅᐸᓯᐊᓃᑦᑐᑦ ᐊᒻᒪ ᓂᒋᖅᐸᓯᐊᓃᑦᑐᑦ ᓇᓄᐃᑦ 
ᑕᐅᕗᓐᖓᖅᑕᖅᑐᑦ, ᑭᓯᐊᓂᓕ ᒫᓐᓇᐅᔪᖅ ᑐᓴᒐᓴᒃᓴᓂᒃ ᐊᒥᒐᖅᓯᖕᒪᑕ ᐋᖅᑭᒋᐊᖅᑕᐅᔾᔪᑎᒃᓴᖏᓐᓂᒃ 
ᒫᓐᓇᐅᔪᖅ ᒥᐊᓂᖅᓯᔾᔪᑎᐅᔪᑦ ᐊᒡᒍᖅᑐᖅᓯᒪᓂᕐᓄᑦ, ᐊᒻᒪ ᑕᐃᒪᐃᒻᒪᑦ ᒫᓐᓇᐅᔪᖅ ᐊᐅᓚᑦᓯᔨᐅᔪᑦ 
ᓄᓇᖅᑲᑎᒌᖏᑦᑐᑦ ᑕᐃᕕᔅ ᓯᑐᕋᐃᑦᒧᑦ ᑲᑎᒪᔨᕋᓛᖏᑦ IDSC ᐃᑲᔪᖅᑐᐃᖏᑦᑐᑦ ᐋᖅᑭᒋᐊᕈᑎᐅᔪᒪᔪᓂᒃ. 

 
 ᒫᓐᓇᕐᓂᓴᐅᓂᖅᐹᖑᔪᑦ ᕿᒥᕐᕈᔭᐅᓯᒪᔪᑦ ᑐᓴᒐᒃᓴᑦ ᖃᕆᑕᐅᔭᒃᑯᑦ ᓄᐊᑕᓯᒪᔪᑦ ᐊᕐᕌᒍᖏᑕ ᐊᑯᓐᓂᐊᓂ 2005 

ᐊᒻᒪ 2007 ᓇᓗᓇᐃᖅᓯᓯᒪᕗᑦ ᐅᓄᖅᓯᕙᓪᓕᐊᓂᖃᕐᓂᖏᓐᓂᒃ ᓱᑲᓐᓂᖃᕐᖢᑎᒃ 3.3% ᐊᕐᕌᒍᐊᓂ 2008, 
ᐱᕈᖅᐸᓪᓕᐊᓂᓪᓚᕆᖓ ᓱᑲᓐᓂᓕᒃ 0%−ᒥᒃ ᐱᖃᓯᐅᔾᔭᐅᓪᓗᓂ ᐊᕐᕌᒍᑕᒫᓐ ᑐᖁᕋᖅᑐᓄᑦ. 
ᐅᓄᖅᓯᕙᓪᓕᐊᓂᖏᑦ ᓱᕐᕌᔪᓐᓃᖅᑐᒃᓴᐅᔪᑦ, ᐊᒻᒪ ᑐᖁᕋᖅᐸᓪᓕᐊᔪᑦ ᐊᒃᑐᐊᓂᖃᖅᐸᓪᓚᐃᔪᑦ 
ᖃᐃᕈᓕᖃᕈᓐᓃᖅᐸᓪᓕᐊᔪᓄᑦ, ᐅᓄᕐᓂᖏᓐᓄᑦ ᐊᒃᑐᐃᔪᑦ, ᐊᒻᒪ ᓯᑯᖃᑦᑎᐊᖏᓐᓂᖓᓄᑦ ᐊᒃᑐᐃᓯᒪᔪᑦ.  
ᑕᐃᒪᐃᓕᓚᐅᖅᑎᓪᓗᖓ, ᐊᓯᔾᔨᖅᐸᓪᓕᐊᓂᕆᔭᖏᑦ ᖃᐅᔨᒪᔭᐅᓗᐊᖏᑦᑐᑦ ᐊᒻᒪ 
ᓇᓕᖅᑯᑎᑦᑎᓯᒪᓗᐊᖅᐸᓪᓚᐃᖏᑦᑐᑦ –ᐃᓕᖅᑯᓯᖓᒍᑦ ᐅᓄᕈᓐᓃᖅᐸᓪᓕᐊᓂᖏᑦ, ᓱᖁᑎᒋᖏᓪᓗᒍ 
ᐅᓄᖅᓯᒋᐊᖅᑕᐅᒐᓗᐊᖅᐸᑦ ᐅᓄᖏᓪᓕᒋᐊᖅᑕᐅᖓᓗᐊᖅᐸᑕ ᐊᖑᓇᓱᒃᑕᐅᔪᑦ, ᑖᒃᑯᐊ ᓇᓗᓇᐃᖏᑦᑐᖅ 
ᑕᐃᒪᐃᒃᑲᔭᕐᓂᖏᓐᓂᒃ, ᐅᑭᐅᖏᑦ ᑕᑯᓐᓇᕐᓗᒋᑦ ᐊᒻᒪ ᐅᓄᕐᓂᕆᔭᖏᑦ ᐊᒻᒪ ᐊᓯᖏᑦ ᐱᔾᔪᑎᖏᑦ 
ᕿᑐᕐᖏᐅᕐᓂᖏᑦ ᒪᓕᒡᓗᒋᑦ, ᐊᒻᒪ ᐊᑎᖅᑕᐃᑦ ᐊᖏᓂᖏᑦ, ᐊᒻᒪ ᑎᒥᖏᑦ ᖃᓄᐃᓕᖓᓂᖏᑦ ᒪᓕᒃᓗᒋᑦ.  
ᐊᓯᖏᓪᓗ ᐊᓯᔾᔨᒋᖏᓐᓂᖏᓐᓄᑦ ᐅᓂᒃᑲᐅᑕᐅᓯᒪᕗᑦ ᐃᒪᓐᓇᐃᓐᓂᕋᖅᑕᐅᓪᓗᑎᒃ ᐅᓄᕐᓂᖃᖅᑐᖅ 5.6 
ᓇᓄᐃᑦ/1 000 KM²  ᐊᒃᑎᒋᓂᖃᖅᑐᒥ ᓯᑯᒥ,  ᐊᒻᒪ ᐃᒪᐃᑦᑐᓐᓇᕐᒥᔪᑦ ᐃᓚᖏᑦ ᓇᓄᐃᑦ 
ᑕᐅᕗᓐᖓᖅᑕᖅᑐᑦ ᐅᖓᑕᐅᔾᔭᐅᓗᐊᖅᓯᒪᔪᑦ ᐅᕝᕙᓗ ᑭᒡᓕᖓᓄᑦ ᓄᖑᑕᐅᕙᓪᓕᐊᔪᓐᓇᕐᓂᖏᑕ ᑎᑭᓕᖅᐸᑦ.  
ᐅᓄᕈᓐᓃᖅᐸᓪᓕᐊᑎᓪᓗᒋᑦ ᑕᐃᕕᔅ ᓯᑐᕋᐃᑦᒥ ᓇᓄᖏᑦ ᖃᓄᐃᓗᐊᖏᑦᑐᖅ, ᑕᑯᓗᒍ ᐊᑖᓂ ᑎᑎᕋᖅᓯᒪᔪᑦ, 
ᐊᒻᒪ ᐊᕙᑎᒧᑦ ᐊᑲᐅᓂᖅᓴᐅᒐᔭᕐᓂᖓᓂᒃ ᐅᓄᕈᓐᓃᖅᔫᒥᒃᐸᑕ. 

 
 ᓯᑯᐃᖅᐸᓪᓕᐊᖃᑦᑕᖅᓯᒪᓕᕐᒪᑦ ᑕᐃᒪᓐᖓᓂᑦ 1984−ᒥᓂᑦ (ᓯᑑᓕᖕ ᐊᒻᒪ ᐸᑭᓐᓴᓐ 2006), ᐊᒻᒪ 

ᒥᑭᓪᓕᕙᓪᓕᐊᓪᓗᓂ ᓄᓇᕐᔪᐊᑉ ᑲᔾᔨᐊᓂ ᓯᑯ ᓇᓄᐃᑦ ᐅᓄᕐᓂᖏᓐᓄᑦ ᐊᑦᑕᕐᓇᕐᓂᖅᐹᖑᕗᖅ ᐊᒻᒪ 
ᓯᐊᒻᒪᒃᑎᖅᓯᒪᓂᕆᔭᖏᓐᓄᑦ. 

 
4. ᐃᓄᐃᑦ ᖃᐅᔨᒪᔭᑐᖃᖏᑦ 

 
 Kotierk  ᑰᑦᑎᖅ (2009), ᐃᖅᑲᓇᐃᔭᕐᖢᓂ ᑭᒡᒐᖅᑐᕐᖢᒋᑦ ᓄᓇᕗᑦ ᒐᕙᒪᒃᑯᖏᑦ, ᑕᖅᑲᒃᑯᓇᓐᖓᑦ 

ᑐᓴᕋᓱᐊᓚᐅᖅᑐᖅ ᐅᓄᕐᓂᖏᑦ ᓇᓄᐃᑦ ᐱᓪᓗᒋᑦ, ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ, ᐃᓄᐃᑦ 
ᖃᐅᔨᒪᔭᖏᓐᓂᒃ, ᐊᒻᒪ ᐆᒪᔪᑦ ᒥᐊᓂᕆᔭᐅᔾᔪᑎᖏᓐᓂᒃ.  ᐱᐅᓯᖏᑦ ᐊᑐᖅᑕᐅᔪᑦ ᒪᓕᒃᓯᒪᑦᓯᐊᖅᑐᑦ 
ᓇᓗᓇᐃᖅᑕᐅᓯᒪᔪᓂᒃ ᐃᓄᐃᑦ ᖃᐅᔨᒪᓂᖏᑎᒍᑦ ᐃᓕᓴᖅᓯᓯᒪᔪᑦ ᐃᓄᐃᑦ ᐅᒃᐱᕆᔭᖏᓐᓂᒃ 
ᐃᓗᓕᕆᔭᐅᓂᖏᓐᓂᒃ ᖃᐅᔨᒪᓂᕆᔭᖏᑕ.  ᐱᓕᕆᐊᖑᔪᖅ ᓴᓇᔾᔪᑕᐅᒐᓱᐊᓚᐅᖅᑐᖅ ᐊᒻᒪ 
ᑐᑭᓯᒐᓱᐊᕈᑕᐅᓪᓗᓂ ᐃᓅᓯᕐᒧᑦ ᐊᑐᖅᑕᐅᕙᒃᑐᑦ ᓇᓄᕐᓄᑦ – ᐊᑐᑎᑕᐅᑦᓯᐊᕐᓗᑎᒃ ᐅᓄᕐᓂᖏᑦ ᓇᓄᐃᑦ 



 
 
 
 
 
 
 

ᐱᓇᓱᐊᒃᑕᐅᖃᑦᑕᖅᑎᓪᓗᒋᑦ ᐊᖑᓇᓱᖕᓂᒃᑯᑦ ᐊᒻᒪ ᐱᔭᒃᓴᐅᑎᓪᓗᒋᑦ, ᐃᓅᓯᕐᒧᑦ ᐊᑐᕆᐊᖃᖅᑐᓄᑦ 
ᐅᖓᑕᐅᔾᔨᖏᓪᓗᑎᒃ ᓇᓚᒎᖏᑦᑐᒃᑯᑦ ᓇᓄᕋᓱᐊᖏᓪᓗᑎᒃ ᐅᓄᕈᓐᓃᖅᑎᑕᐅᒐᓱᐊᕐᓗᑎᒃ ᐱᔮᖅᑯᒻᒥ 
(ᑭᖑᕐᖓᒍᑦ ᐸᐃᑕᓐ ᐱᓕᕆᖃᑎᖏᓪᓗ. 2001).  ᑭᐅᔪᑦ ᐅᓄᕐᓂᖅᓴᐃᑦ ᖃᐅᔨᓴᐃᓂᕐᒥ 
ᓇᓗᓇᐃᖅᓯᓚᐅᖅᑐᑦ ᐊᑯᓐᓂᖅᓱᕐᓂᖓᓂᒃ ᐅᓄᕐᓂᖏᑦ ᐊᒃᐸᓯᖏᑦᑐᑦ ᖁᕝᕙᓯᓗᐊᖏᑦᑐᑦ.  ᐃᓄᐃᑦ 
ᐊᖑᓇᓱᒃᑎᑦ ᐊᐱᖅᓱᖅᑕᐅᓚᐅᖅᑐᑦ 54 ᐳᓴᓐᖏᑦ ᓇᓗᓇᐃᖅᓯᓚᐅᖅᑐᑦ ᓇᓄᐃᑦ ᐅᓄᓗᐊᓕᕐᓂᖏᓐᓂᒃ, 
ᐊᒻᒪ 37 ᐳᓴᓐᖏᑦ ᐅᖃᓚᐅᖅᑐᑦ ᐅᓄᕐᓂᖏᑦ ᓇᓄᐃᑦ ᓈᒻᒪᒋᔭᐅᓂᕋᖅᑕᐅᓪᓗᑎᒃ ᓱᕐᕋᖁᔭᐅᓇᑎᒃ. 

 
 ᐃᓄᐃᑦ ᐊᐅᓚᑦᑎᔾᔪᑎᖓᑦ ᑎᑎᕋᖅᑕᐅᓯᒪᖏᒻᒪᑕ ᐃᓄᐃᑦ ᖃᐅᔨᒪᔭᖏᑦ ᓇᓄᓕᕆᓂᕐᒧᑦ ᓄᓇᑦᓯᐊᕗᒥ ᐊᒻᒪ 

ᑯᐃᐸᐃᒃ ᑕᕐᕋᖓᓂ.  ᑑᕐᖓᐃᑦ ᐅᒪᔪᓕᕆᔨᖏᑦ, ᐱᕈᖅᑐᓕᕆᓂᕐᒧᓪᓗ ᐊᒻᒪ ᐃᖃᓗᓕᕆᓂᕐᒧᑦ ᐱᓕᕆᕝᕕᖓᑦ 
ᐃᓕᓴᖅᓯᒪᔪᖅ ᖃᐅᔨᓴᖅᑕᐅᔭᕆᐊᖃᕐᓂᖏᓐᓂᒃ ᑕᒪᓐᓇ, ᐊᒻᒪ ᒫᓐᓇᐅᔪᖅ ᓴᓇᕙᓪᓕᐊᓕᖅᑐᑦ 
ᐅᐸᓗᖓᐃᔭᐅᓂᒃ ᑎᒍᓯᒐᓱᐊᕈᑕᐅᓂᐊᖅᑐᓂᒃ ᐃᓄᐃᑦ ᖃᐅᔨᒪᓂᕆᔭᖏᓐᓪᓂᒃ ᓇᓄᐃᑦ ᒥᒃᓵᓄᑦ 
ᓄᓇᑦᓯᐊᕗᒥ.  

 
 

 
5.  ᐱᖁᔭᒃᓴᐃᑦ ᐊᒻᒪ ᐊᑐᐊᒐᒃᓴᐃᑦ ᐃᓱᒪᒃᓴᖅᓯᐅᕈᑕᐅᓂᖏᑦ: 

 
 ᑕᐃᒪᓕ ᒪᓕᒐᖏᑦ ᓚᐸᑐᐊᕐᒥ ᐃᓄᐃᑦ ᓄᓇᑖᕈᑎᓄᑦ ᐊᖏᖃᑎᒌᒍᑎᑦ  ᐊᑭᓴᖅᑐᐃᑎᓪᓗᒋᑦ ᓂᐅᕙᓐᓛᓐ 

ᓛᐸᑐᐊᕐᒥᓗ ᐆᒪᔪᐃᑦ ᐱᖁᔭᕐᔪᐊᖏᓐᓄᑦ, ᐅᕝᕙᓗ ᒪᓕᒐᕋᓛᓄᑦ ᓴᓇᔭᐅᓯᒪᔪᓄᑦ, ᒪᓕᒐᖏᑦ ᓚᐸᑐᐊᕐᒥ 
ᐃᓄᐃᑦ ᓄᓇᑖᕈᑎᓄᑦ ᐊᖏᖃᑎᒌᒍᑎᑦ  ᓴᓐᖏᓂᖅᓴᐅᓂᐊᖅᐳᑦ ᐊᑭᓴᖅᑐᐃᑎᓪᓗᒋᑦ (ᓂᐅᕙᓐᓛᓐ ᓚᐸᑐᐊ 
ᐆᒪᔪᐃᑦ ᐱᖁᔭᕐᒧᐊᖓᑦ , 3.1(1)).  

 
6. ᐃᓱᒪᒃᓴᖅᓯᐅᕈᑎᒃᓴᑦ 

 
 ᒐᕙᒪᒃᑯᖏᑦ ᓂᐅᕙᓐᓛᓐ ᐊᒻᒪ ᓛᐸᑐᐊᕐᒥ ᐱᓕᕆᕝᕕᖓᑦ ᐊᕙᑎᓕᕆᔨᒃᑯᑦ ᐊᒻᒪ ᓄᓇᑦᓯᐊᕗᑦ ᒐᕙᒪᒃᑯᖏᑦ 

ᓇᓗᓇᐃᖅᓯᓯᒪᓕᖅᑐᑦ ᓈᒻᒪᒃᓴᕐᓂᖏᓐᓂᒃ ᒫᓐᓇᐅᔪᖅ ᐊᐅᓚᑦᑎᔾᔪᓯᐅᔪᓂᒃ ᓇᓐᓄᒃᑕᐅᔪᒃᓴᓄᑦ ᓄᓇᑦᓯᐊᕗᒥ.  
ᐅᓄᖅᓯᒋᐊᖅᑕᐅᑎᓪᓗᒋᑦ ᑲᑎᓐᖓᔪᑦ ᓇᓐᓄᒐᒃᓴᑦ ᑭᒡᓕᖏᑦ, ᒪᓕᒃᑕᐅᓗᓂ ᐃᓱᒪᓕᐅᕈᑎᒋᔭᐅᔪᖅ, 
ᐅᓄᖅᓯᒋᐊᖅᑎᑦᓯᓂᐊᖅᑐᖅ ᐊᓪᓚᕕᖕᒥ ᐱᓕᕆᐊᒃᓴᑦ ᓇᓄᐃᑦ ᒥᐊᓂᕆᔭᐅᓂᖓ ᐱᓪᓗᒍ. 

 
 ᐊᑐᖅᑎᑦ/ᐊᖑᓇᓱᒃᑎᑦ ᓄᓇᕕᖕᒥ ᐊᒻᒪᓗ ᓄᓇᕗᑦᒥ, ᐊᒻᒪᓗ ᑖᒃᑯᐊ ᐊᐅᓚᑦᓯᔨᐅᔪᑦ ᓄᓇᖅᑲᑎᒌᖏᑦᑐᑦ 

ᑕᐃᕕᔅ ᓯᑐᕋᐃᑦᒧᑦ ᑲᑎᒪᔨᕋᓛᖏᑦ IDSC, ᐃᑲᔪᖅᑐᐃᓯᒪᕗᑦ ᐃᓱᒪᓕᐅᕈᑕᐅᓯᒪᔪᓂᒃ ᓴᓇᖁᓪᓗᒋᑦ 
ᑲᑎᓐᖓᔪᓂᒃ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓂᒃ ᓇᓐᓄᒃᑕᐅᔪᓐᓇᖅᑐᓄᑦ ᓄᓇᑦᓯᐊᕗᒥ 12−ᖑᓗᑎᒃ − 
ᐃᓱᒪᓕᐅᕈᑕᐅᔪᖅ ᐅᒃᐱᕈᓱᑦᑎᐊᖅᑐᑦ ᐅᔾᔨᖅᓱᑦᑎᐊᖅᓯᒪᓪᓗᑎᒃ ᐃᑲᔪᖅᑐᖅᑕᐅᓪᓗᑎᒡᓗ ᐃᓄᐃᑦ 
ᖃᐅᔨᒪᓂᖏᓐᓄᑦ, ᖃᐅᔨᓴᖅᑎᒻᒪᕆᓪᓗ ᖃᐅᔨᒪᓂᖏᓐᓄᑦ, ᐊᒻᒪ ᐃᓕᖅᑯᓯᒃᑯᑦ ᐊᑐᖅᑕᐅᔪᒪᔪᓂᒃ 
ᒪᓕᒃᓯᒪᑦᑎᐊᕐᓂᖏᓐᓂᒃ. 

 
 ᓄᓇᕗᑦ ᐅᓄᖅᓯᒋᐊᖅᓯᑐᐃᓐᓇᕆᐊᖃᕐᒥᔪᖅ ᑲᑎᓐᖓᔪᓂᒃ ᓇᓐᓄᒃᑕᐅᔪᓐᓇᖅᑐᑦ ᑭᒡᓕᖏᓐᓂᒃ, ᑕᐃᒪᐃᒻᒪᑦ 

ᐃᒡᓗᒌᖏᓗᐊᖅᑎᑦᓯᓕᕋᔭᖅᑐᑦ ᐊᒡᒍᖅᑐᖅᓯᒪᓂᕐᓂ.  ᐅᓄᖅᓯᒋᐊᖅᑕᐅᒃᐸᑕ ᑲᑎᓐᖓᔪᑦ ᓇᓐᓄᒃᑕᐅᔪᒃᓴᑦ 
ᓴᓐᖐᓕᑎᑦᓯᒋᐊᕋᔭᖅᑐᑦ ᐃᓅᓯᖏᓐᓄᑦ ᐊᒻᒪ ᓂᕈᐊᖅᑕᐅᒪᓂᒃᑯᑦ ᐱᐅᓯᕆᔭᐅᔪᓂᒃ ᓄᓇᑦᓯᐊᕗᒥ ᑕᒪᓐᓇ 
ᐃᓱᒪᓕᐅᕈᑕᐅᔪᖅ ᓄᓇᕗᒥ  ᑑᕐᖓᐃᑦ ᐆᒪᔪᓕᕆᓂᕐᒧᑦ ᐊᒻᒪ ᐱᕈᖅᑐᓄᑦ ᒥᐊᓂᖅᓯᔨᑦ ᑲᑎᒪᔨᖏᑦ  
ᐊᓯᔾᔨᖅᑕᐅᒃᐸᑦ ᐅᕝᕙᓗ ᐊᖏᖅᑕᐅᖏᑉᐸᑦ. 



 
 
 
 
 
 
 
 

 ᐃᓄᐃᑦ ᓄᓇᑦᓯᐊᕗᒥ ᐃᓕᓴᕆᔭᐅᓯᒪᔪᑦ ᐳᕌᕙᓐᓯᑎᑐᑦ ᐊᒻᒪ ᐊᒡᒍᖅᑐᖅᓯᒪᓂᖓᑦ ᑲᒪᓂᐊᕐᓗᑎᒃ 
ᐸᖅᑭᒡᓯᔨᐅᑎᓪᓗᒋᑦ ᓇᓄᕐᓂᒃ ᓄᓇᑦᓯᐊᕗᒥ.  ᐃᓱᒪᓕᐅᕈᑕᐅᔪᖅ ᓴᓇᔪᒪᓪᓗᑎᒃ 12−ᓂᒃ 
ᓇᓄᒃᑕᐅᔪᓐᓇᖅᑐᓂᒃ ᑲᑎᓐᖓᔪᓂᒃ ᑭᒡᓕᓕᐅᖁᓪᓗᒋᑦ ᓈᒻᒪᒋᔭᐅᓂᐊᖅᑐᑦ ᓄᓇᑦᓯᐊᕗᑦ ᒐᕙᒪᒃᑯᖏᓐᓄᑦ 
ᐊᒻᒪ ᐊᓯᔾᔨᖅᓯᓂᐊᖅᐸᓪᓕᐊᖏᑦᑐᖅ ᓯᕕᑐᔪᒧᑦ ᑕᐃᕕᔅ ᓯᑐᕋᐃᑦᒧᐊᖅᑕᑦᑐᓄᑦ ᓇᓄᖏᓐᓄᑦ. 

 
 ᒫᓐᓇᐅᔪᖅ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ 6−ᖑᔪᑦ ᑕᐃᒪᓐᓇᓗ ᐅᓄᕐᓂᖃᖅᓯᒪᐃᓐᓇᖅᑐᑦ 

1990−ᖏᓐᓂᑦ, ᐅᓄᖅᓯᕙᓪᓕᐊᒐᓗᐊᖅᑎᓪᓗᒋᑦ ᓇᓄᖏᑦ, ᐅᓄᖅᑐᐃᖅᓱᕐᖢᑎᒡᓗ ᑐᒃᓯᕋᖃᑦᑕᖅᓯᒪᔪᑦ 
ᐅᓄᖅᓯᒋᐊᖅᑕᐅᖁᓪᓗᒋᑦ, ᐊᒻᒪ ᐊᖏᖅᑕᐅᓚᐅᖅᑎᓪᓗᒋᑦ ᓛᐸᑐᐊᕐᒥ ᐃᓄᐃᑦ ᓄᓇᑖᕈᑎᖏᑦ.  
ᐊᒃᑐᐊᓂᖃᓕᖅᑎᑕᐅᓪᓗᑎᒃ ᐊᕙᑎᒧᑦ ᑐᓴᕋᓱᐊᕐᓂᖅ ᒥᐊᓂᖅᓯᔨᐅᔪᓂᑦ ᑕᒪᓐᓇᓗ 
ᐃᓕᓴᔭᕆᔭᐅᕙᓪᓕᐊᑐᐃᓐᓇᓕᕐᒪᑦ ᓯᕗᒧᐊᑦᓯᐊᕐᓂᖃᕐᓂᖓᓂᒃ ᒥᐊᓂᖅᓯᖃᑎᒌᖕᓂᐅᔪᖅ.  ᑕᐃᒪᓕ 
ᐅᓄᕐᓂᖏᓐᓄᑦ ᒥᒃᓴᐅᓴᒃᑕᐅᓯᒪᔪᑦ ᑕᐃᕕᔅ ᓯᑐᕋᐃᑦᒧᐊᖅᑕᖅᑐᑦ ᐅᓄᕈᓐᓃᖅᐸᓪᓕᐊᓂᕋᖅᑕᐅᓗᓂ ᑲᑎᓐᖓᔪᑦ 
ᓇᓐᓄᒐᒃᓴᑦ ᒥᒡᖠᒋᐊᖅᑕᐅᒐᔭᖅᐳᑦ − ᑕᐃᒪᓐᓇ ᑲᑎᓐᖓᔪᑦ ᓇᓐᓄᒐᒃᓴᑦ ᑭᒡᓕᖏᑦ ᐱᔭᐅᖢᑎᒃ 
ᐅᓄᖅᓯᒋᐊᖅᑎᑦᓯᒐᓱᐊᕈᓐᓇᕋᔭᕐᒪᑕ ᓇᓄᕐᓂᒃ. 

